
PRESS RELEASE 

"Астана" халықаралық қаржы орталығының қаржылық қызметтер 

көрсетуді реттеу жөніндегі комитеті, Қазақстан Республикасының Ұлттық 

Банкі және Қазақстан Республикасының Қаржы нарығын реттеу және 

дамыту агенттігі ақпарат, оның ішінде конфиденциалды ақпарат  

алмасу туралы келісімге қол қойды 

 

"Астана" халықаралық қаржы орталығының қаржылық қызметтерді реттеу 

жөніндегі комитеті (AFSA), Қазақстан Республикасының Ұлттық Банкі (ҚР ҰБ) және 

Қазақстан Республикасының Қаржы нарығын реттеу және дамыту жөніндегі 

агенттігі (ҚР ҚНРДА) ақпарат, оның ішінде конфиденциалды ақпарат алмасу 

туралы үш жақты келісімге қол қойды. 

 

Үш бақылаушы орган қаржы нарықтарын қадағалау, қаржылық 

тұрақтылықты қолдау, қаржылық қызметтерді тұтынушыларды қорғау бойынша 

ынтымақтастықты күшейтуге келісті. Келісім рұқсат беру, тұрақты қадағалау, 

дәрменсіздік рәсімдері, қаржылық сауықтыру, ақшаны жылыстатумен күрес, 

қаржы нарығындағы жосықсыз тәжірибе және заңнаманы бұзу сияқты 

салалардағы ынтымақтастық пен ақпарат алмасу үшін жан-жақты негізді 

қамтамасыз етеді. 

 

Осы келісімге қол қою үш реттеуші орган арасындағы ынтымақтастық және 

ақпарат алмасу тетіктерін, олардың тиісті қадағалау міндеттерін орындауын 

жеңілдетеді. Онда қадағалаудың ең жоғары стандарттарын қолдауға және елде 

қаржылық қызметтердің тұрақты секторын құруға бірлесіп жәрдемдесуге жалпы 

бейілділік атап өтіледі. Бұл құжат қаржылық қылмыстарға қарсы күресті, 

шоғырландырылған қадағалау жүргізуді және қаржылық қызметтерді 

тұтынушыларды қорғауды қоса алғанда, олардың тиісті юрисдикцияларындағы 

мекемелердің қауіпсіздігі мен сенімділігін арттырады. 

 

Мұхтар Бөбеев (AFSA) былай деп мәлімдеді: "Қол қойылған келісім барлық 

реттеуші органдарға барынша қаржылық тұрақтылықты, нарықтың тұтастығын 

және реттеу саласындағы неғұрлым тиімді ынтымақтастықты нығайтуға өз үлесін 

қосу үшін күш-жігерді түпкілікті мақсатпен біріктіруге мүмкіндік береді. Бұл 

ынтымақтастық ақпарат алмасуға, тұрақты кездесулерге және қадағалау өзара іс-

қимылына ықпал ететін болады". 

Анықтамалық ақпарат: 
 

АХҚО Қаржылық қызметтерді реттеу жөніндегі комитеті (AFSA) "Астана" халықаралық 

қаржы орталығы туралы" Қазақстан Республикасының Конституциялық заңына сәйкес "Астана" халықаралық 

қаржы орталығында қаржылық қызметтерді және олармен байланысты қызметті реттеу мақсатында 

құрылған АХҚО-ның тәуелсіз реттеушісі болып табылады. АХҚО ережелері қаржы компаниялары мен 

нарықтық мекемелерді лицензиялау, тіркеу, аккредиттеу және қадағалау мәселелерін көздейді. 

www.afsa.kz 

 

"Астана" халықаралық қаржы орталығы (АХҚО) Қазақстан Республикасының Тұңғыш 

Президенті Нұрсұлтан Назарбаевтың бастамасымен құрылған. ХФО құру туралы Конституциялық заңға 2015 

жылғы 7 желтоқсанда қол қойылды. АХҚО мақсаты – халықаралық деңгейдегі қаржылық қызметтердің 

жетекші орталығын қалыптастыру. АХҚО-ның міндеттері ел экономикасына инвестициялар тартуға 

жәрдемдесу, қаржылық қызмет көрсету саласында инвестициялау үшін тартымды орта құру, Қазақстан 

Республикасының Бағалы қағаздар нарығын дамыту және оның халықаралық капитал нарықтарымен 

интеграциялануын қамтамасыз ету болып табылады. 

www.aifc.kz 

 

Қазақстан Республикасының Ұлттық Банкі мемлекеттiң ақша-кредит саясатын әзiрлеуді және 

жүргiзуді, төлем жүйелерiнiң жұмыс iстеуiн қамтамасыз ететін, қаржы жүйесiнiң тұрақтылығын қамтамасыз 

етуге жәрдемдесетін, валюталық реттеу мен валюталық бақылауды, статистикалық қызметті жүзеге асыратын, 

сондай-ақ өз құзыретінің шегінде қаржы нарығын, қаржы ұйымдарын және Қазақстан Республикасының 

қаржы заңнамасы саласындағы өзге де тұлғаларды мемлекеттік реттеуді, бақылауды және қадағалауды 

жүзеге асыратын мемлекеттік орган болып табылады. Ұлттық Банк құзыретінің шегінде басқа валюталық 

бақылау органдарымен бірлесіп қаржы ұйымдарына, сондай-ақ өзге тұлғаларға қатысты валюталық 

бақылауды жүргізеді. 

www.nationalbank.kz 

 

Қазақстан Республикасының Қаржы нарығын реттеу және дамыту агенттігі қаржылық 

қызметтерді тұтынушылардың, сондай-ақ құзыреті шегінде өзге де тұлғалардың құқықтарын және заңды 

мүдделерін қорғаудың тиісті деңгейін қамтамасыз ететін, қаржы жүйесінің тұрақтылығын қамтамасыз етуге 

және қаржы нарығын дамытуға жәрдемдесетін, қаржы нарығы мен қаржы ұйымдарын, сондай-ақ құзыреті 

шегінде өзге де тұлғаларды мемлекеттік реттеуді, бақылауды және қадағалауды жүзеге асыратын мемлекеттік 

орган болып табылады. 

www.finreg.kz 

